
مولانا  محمدشفیع اوکاڑوی بحثیت سیرت نگار:ایک تحقیقی جائزہ 
Maulana Muhammad Shafi Okarvi as a seara writter "A research review"

Abstract 
[bookmark: _Hlk227968267]The biography of the holy prophet (peace be upon him) is subject on which work has been done in countless languages of the world. And languages are not only unparalleled in terms of numbers, but also in terms of its spread, scope and globalization, it is source of pride for muslims and inspiration for the whole world. This subject has been written in research style. Research was conducted keeping in mind the mental level different classes and then separate books have been written on different aspects of the biography.This is the miracle of the biography of the Holy prophet (peace be upon him)that,rising above the limitations of muslims and non- muslims,the people of knowledge and virtue have written on this subject and have tried  to gather pearls from the shores of this ocean with love and devotion according to their own means.One of these scholars is Maulana Muhammad Shafi Okarvi,who has written  down the blessed life of the Holy prophet (peace be upon)in urdu.This work has been done in all the important language of the world. Along with Arabic and English, Urdu is also at the forefront in this matter. In fact, in some aspects, Urdu is superior not only to English but also to Arabic.
Keywords: justice, Maulana Muhammad Shafi Okarvi, muslims.
تمہید
رسول اکرم صلی اللہ علیہ و سلم کی سیرت طیبہ ایک ایسا موضوع ہے جس پر دنیا کی بے شمار زبانوں میں کام ہوا ہے۔اور یہ کام عددی اعتبار سے تو بے مثال ہے ہی،اس کا پھیلاؤ،وسعت اور عالمگیریت کے حوالے سے بھی مسلمانوں کے لے قابل فخراور بوری دنیا کےلے متاثر کن ہے.اس موضوع پر تحقیقی اسلوب میں قلم اٹھایا گیا ہے۔مختلف طبقات کی ذہنی سطح کو سامنے رکھ کر تحقیق کی گئ اور پھر سیرت طیبہ کے مختلف پہلوؤں پر علیحده علیحده کتب تحریر کی گئ ہیں۔رسول کریم صلی اللہ علیہ وآلہ وسلم کی سیرت کا یہ معجزہ ہے کہ مسلم اور غیر مسلم کی قید سے بالا تر ہو کر اصحاب علم وفضل اس موضوع پر قلم اٹھایا اور اس سمندر کے کنارے سے محبت و عقیدت کے ساتھ اپنی اپنی بسات کے مطابق موتی سمیٹنے کی کوشش کی ہے انہی اہل علم میں سے ایک نام مولانا محمد شفیع اوکاڑوی کا ہے جنہوں نے اردو میں آپ صلی اللہ علیہ وسلم کی زندگی مبارکه کو قلم بند کیا ہے یہ کام دنیا کی تمام  اہم زبانوں میں ہوا ہے ۔ عربی و انگریزی کے ساتھ ساتھ اردوبھی اس معاملے میں سر فہرست ہے۔بلکہ بعض پہلوؤں سے اردو نہ صرف انگریزی پربلکہ عربی پر بھی فوقیت رکھتی ہے۔
پیدائش
مولانا محمد شفیع اوکاڑوی 1929ء کھیم کرن مشرقی پنجاب بھارت میں پیدا ہوئے۔ آپ کے والد کا نام شیخ کرم الہی جو پنجاب کی معزز شیخ تاجر برادری سے تعلق رکھتے تھے۔ آپ نے سکول میں مڈل تک تعلیم حاصل کی۔ اس کے بعد دینی تعلیم درس نظامی میں دورہ حدیث و تفسیر مکمل کیا۔
حالات زندگی
مولانا محمد شفیع اوکاڑوی  حضرت پیر میاں غلام اللہ صاحب شرقپوری المعروف حضرت ثانی صاحب باںی اعلی حضرت میاں شیر محمد صاحب جو سلسلہ نقشبندیہ مجددیہ سے تعلق رکھتے تھے۔
اپنے پیرو مرشد حضرت ثانی شرقپوری اور علمائے اہلسنت کے ساتھ زمانہ طالب علمی میں تحریک پاکستان میں  بھرپور حصہ لیا اور تقسیم ہند تک سر گرم عمل رہے.1947ء میں ہجرت کر کےاوکاڑا آگے اور جامعہ حنفیہ اشرف المدرس قائم کیا۔ جن کے بانیان اور سرپرستوں میں سے تھے۔1
دارالعلوم اشرف المدرس اوکاڑا کے شیخ الحدیث والتفسیر حضرت علامہ غلام علی صاحب اوکاڑوی اور مدرسہ عربیہ اسلامیہ  ملتان کے شیخ الحدیث والتفسیر غزالی عصر حضرت علامہ سید احمد سعید صاحب سے علوم دینیہ حاصل کیے جامع مسجد مہاجرین ساہیوال میں  نماز جمعہ کی امامت شروع کی اور  ساتھ ہی نزدیکی ہائی سکول اوکاڑا میں اسلامیات کے استاد رہے۔
1952ء میں تحریک ختم نبوت میں محض سید عالم حضورصلی اللہ علہ وسلم کی عزت ونا موس کےلے بھر پور حصہ لیا۔ ضلع ساہیوال اور پنجاب کی سرکردہ شخصیت تھے حکومت نے قید کر دیا۔دس ماہ ساہیوال جیل میں رہے اسیری کے ان ایام میں  مولانا کے" دو فرزند تنویر احمد  اور منیر احمد  انتقال کر گئے"۔
دونوں مولانا کی پہلی اولاد تھے ان کی موت کی وجہ سےگھریلو حالات پریشان کن تھے کچھ بااثر لوگوں نےڈپٹی کمشنر ساہیوال سے مل کر مولانا کی رہائی گذارش کی کی۔ ڈپٹی کمشنر نے جیل کا دورہ کیا۔ گرفتار شد گان سے ملا قات کی اور مولانا  کو بالخصوص الگ بلا کر کہا کہ بچوں کی وفات کی وجہ سے آپ کے گھر کے معاملات ٹھیک نہیں  ہیں۔ میرے پاس آپ کے لے بہت سے لوگوں کی سفارشیں ہیں۔آپ معافی نامے پر دستخط کر دیں آپ کا یہ معاہدہ عوام سے پوشیدہ رکھا جائے گا اور آج ہی آپ کو چھوڑ دیا جائے گا " مولانا نے جواب دیا کہ " میں نے ناموس مصطفے صلی اللہ علہ وسلم کے لے کام کیاہےاور میرا عقیدہ ہے کہ حضور صلی اللہ علہ وسلم آخری نبی ہیں۔لهذا معافی مانگنے کا سوال ہی پیدا نہیں ہوتا۔ بچے اللہ کوبیارے ہوگئے اس عظیم مقصد کے لے اگر میری روح بھی نکل جائے تب بھی اپنے عقیدے پر قائم رہوں گا اور معافی نہیں مانگوں گا۔"
 اس جواب پرانتظامیہ مزید برہم ہوئی اور  سختی بڑھا دی گئ۔ دفعہ تین میں  جیل کر دیا گیا اور ملا قات وغیرہ پر بھی سختی سے پابندی لگا دی۔ مولانا نے آخر  تک صبروشکر سے تمام صعوبتوں کا سامنا کیا۔
اوکاڑہ قیام کے دوران دینی  اور معاشرتی امور میں ہمیشہ نمایاں طور پر پیش پیش رہتے۔
1955ء میں کراچی کے مذہبی حلقوں کے بھر پور مطالبے پر کراچی کی سب سے بڑی مرکزی میمن مسجد بولٹن مارکیٹ کے خطیب و امام مقرر ہوئے اورتب سے تادم آخر روز دین اسلام  کی تبلیغ میں مشغول رہے۔اس دوران 1964ء میں پی ای سی ایچ سو سائٹی میں مسجد غو ثیہ ٹرسٹ  جس کے آپ چئیرمین بھی رہے۔ ایک دینی درس گاہ قائم کی جس کا نام دارالعلوم حنفیہ غو ثیہ ہے۔ الحمداللہ وہاں سے متعدد طلبہ علوم دینیہ حاصل کر کے تبلیغ دین کر رہے ہیں ۔ 
1972ء میں ڈولی کھاتہ گلستان شفیع اوکاڑوی کراچی میں ایک قطعہ زمین پر جو ڈیڑھ سو برس سے مسجد کےلے وقف تھا۔ تعمیر مسجد کی بنیاد مولانا نے رکھی اور بغیر معاوضہ خطابت شروع کی۔ ایک تنظیم قائم کیاجس کا نام گلزار حبیب رکھا۔اس کے مولانا بانی و چیئرمین ہیں۔اسی ٹرسٹ کے زیراہتمام جامع مسجد گلزار حبیب اور جامعہ اسلامیہ گلزار حبیب زیر تعمیر ہےاسی کے پہلو میں آپ کی آخری آرام گاہ ہے۔
دینو مسلک کی تبلیغ کے لے مولانا شرق اوسط۔ خلیج کی ریاستوں ، بھارت اور جنوبی افریقہ دوسرے ملکوں کے دورے کیے۔صرف جنوبی افریقہ میں 1980ء تک مولانا کی تقاریر کے ساٹھ ہزار کیسٹس فروخت ہو چکے تھے۔ دوسرے ممالک میں فروخت ہو نے والی تعداد بھی کم نہیں ۔
مولانا اوکاڑوی کی علمانہ تحقیق اور عشق رسول پر منبی متعدد و مذہبی تصانیف ہیں جو مذہبی حلقوں میں نہایت قدر کی نگاہ سے دیکھی جاتی ہیں ۔ان کے نام یہ ہیں ذکر جمیل,ذکر حسین , راہ حق, درس توحید, شام کربلا,نغمہ حبیب اور متعدد مقالات پر مشتمل رسائل وغیرہ ۔ 
16اکتوبر1962ء میں کراچی کے علاقہ کھڈہ میں ایک منصوبہ بندی کے تحت اختلاف مسلک کی بنیاد پر کچھ لوگوں نے محض تعصب کا شکار ہو کر دوران تقریر مولانا اوکاڑوی پر چھریوں  سے قتل کرنے کے ارادے سےحملہ کیا جس میں آپ کی گردن کندھے سر اور پشت پر پانچ نہایت گہرے زخم آئے۔ کراچی کے سول ہسپتال میں دو دن کےبعد پولیس آفیسر کو اپنا انٹرویو دیتے ہوئے مولانا نے کہا کہ مجھے کسی سے کوئی ذاتی اختلاف نہیں نہ میں نے کوئی جرم کیا ہے۔اگر میرا کوئی گناہ ہے تو کہ میں دین اسلام کی تبلیغ کرتا ہوں اور سید عالم رہبرانسانیت حضور تجدار دو جہاں کی تعریف و ثنا کرتا ہوں۔ میں کسی سے انتقام لینا نہیں چاہتا اور نہ میں حملہ کرنے والوں کے خلاف کچھ کرنا چاہتا ہوں ۔ میرا خون ناحق بہایا گیا ہے ۔ اللہ تعالی اسے قبول فرمائے اور میری نجات کا ذریعہ بنائےمیں حملہ  کرنے والوں کو معا فی دینے کا اعلان کرتا ہوں ۔ باقی آپ لوگ بقائے امن کے لے جو بہتر ہو وہ کریں تاکہ ایسی کاروائیاں آئندہ نہ ہو سکیں۔ مولانا نے اس واقعے کے لے کوئی وکیل نہیں کیا نہ کسی مقدمے کی بیروی کی صرف ایک گواہ کی حثیت سے اپنا بیان دیا۔ مولانا کا اس حملے سے جانبر ہونامحض ایک کرشمہ تھا۔انگریزی روزنامہ ڈیلی نیوز کا پہلا شمارہ انہی دنوں جاری ہوا۔ جس کی بڑی سرخی مولانا پر قاتلانہ حملے کے بارے تھی۔ مولانا ڈھائی مہینے ہسپتال میں زیر علاج رہے اور ہسپتال سے فارغ ہوتے ہی پھر تبلیغ دین میں مصروف ہو گئے۔
مولانا محمد شفیع اوکاڑوی کی دینی و ملی خدمات
1965ء میں پاک بھارت جنگ کے مو قع پر آپ نے پورے ملک میں جوش وجزبہ جہاد کےلے ملت کی رہنمائی کی ۔ قومی دفاعی فنڈ میں ہزاروں روپے دئیےاور اپنی تقاریر کے اجتماعات میں لاکھوں روپے کا سامان جو لباس اوراشیاء خورد نوش پر مشتمل تھا ، جمع کیا اور ہزاروں روپے نقدی سمیت علمائے کرام کے ایک وفد کے ساتھ آزاد کشمیر گئےاور مقبوضہ کشمیر کے مظلوم مہاجرین کے کیمپوں وغیرہ میں بدست خود سا مان تقسیم کیا . 
آزاد کشمیر کے بائیس مقامات اور سیالکوٹ،چھمب جوڑیاں لاہور واہگہ اور کھیم کرن کے متعدد محاذوں پر جا کر مجاہدوں میں جہاد کی اہمیت اور مجاہد کی فضیلت و شان اور فی سبیل اللہ جہاد کے مو ضوع پر ولولہ انگیز تقاریر کیں ۔ 
مرکزی جماعت اہلسنت پاکستان کے مولانا اوکاڑوی بانی ہیں ۔ 
1970ء میں قومی اسمبلی کے امیدوار کی حثیت سے کراچی کے سب سے بڑے حلقے سے مولانا نے االیکشن میں حصہ لیا اور قومی اسمبلی کے رکن بن گئے  ۔ 
قیام پاکستان سے تادم آخر مولانا ایک مخلص اپنے ملک  پاکستان سے بے پناہ محبت کر نے والے اور سچے پکے مسلمان ہونے کا بھر پور مظاہرہ کرتے رہے ۔ ان کی شخصیت ملک بھر میں بالخصوص اور دنیا بھر میں بالعموم محبوب و محترم اور مقبول و ممتاز رہی ۔ 
حضرت مولانا تحریک نظام مصطفی صلی اللہ  کے روح رواں تھے ۔ آج اس تحریک کو جو مقام حاصل ہے ۔ اس میں ان کی خدمات اور مولانا کی کوشش بنیادی اہمیت و حثیت رکھتی ہیں ۔ 
صدر مملکت جنرل محمد ضیاءالحق کی قائم کردہ مجلس شوری کے ممبر منتخب ہوئے اور قوانین اسلامیہ  کے ترتیب و تشکیل اور تنقید کے لے کار ہا ئے نمایاں انجام دیے ۔علاوہ ازیں وزارت امور مذہبی کی قائمہ کمیٹیوں کے رکن رہے ۔ مرکزی اوقاف پاکستان کے نگران اعلئ مقرر ہوئے۔ 
قومی سیرت کمیٹی کے بنیادی رکن رہے ۔
قومی دفاعی بجٹ, افغان مجاہدین, سیلاب زدگان اور ناگہا نی واقعات سے متاثر ہو نے والے افراد کی امداد میں ہمیشہ بڑھ چڑھ کر حصہ لیتے رہے۔ 
مولانا نے جنوبی افریقہ میں انجمن اہلسنت و جماعت کی بنیاد رکھی ۔ 
پاکستان میں نئ تبلیغ مشن,انجمن محبان صحابہ و اہل بیت, تنظیم ائمہ و خطبا مساجد اہلسنت اور متعدد ادارے قائم کیے .
20 اپریل 1984 کو آخری خطاب جامع مسجد گلزار حبیب  میں نماز جمعہ کے مجمہ سے کیا۔اسی رات دل کا شدید دورہ پڑا اور قومی ادارہ برائے امراض قلب میں  داخل ہوئےاور 24 اپریل  1984 ء کی صبح پچپن برس کی عمر میں اذان فجر کے بعد درود و سلام پڑھتے ہوئے خالق حقیقی سے جا ملے  
مولانا محمد شفیع اوکاڑوی کی تصانیف 
مولانا محمد شفیع اوکاڑوی کی تصانیف درج ذیل ہیں 
· ذکر حسین فی سیرت النبی الامین ۔ ذکر جمیل فی حلیتہ الحبیب الخلیل ۔ سفینہ نوح ۔ راہ حق ۔ درس توحید اپنے آئینہ . راہ عقیدت ۔ نغمہ حبیب ۔ انوار رسالت۔ جگر گوشه رسول اور یزید قابل ذکر ہیں
مولانا محمد شفیع اوکاڑوی کی سیرت پر لکھی گئ کتب 
مولانا نے سیرت پر دو کتابیں لکھیں  1. ذکرحسین فی سیرت النبی الامین 2.ذکر جمیل فی حلیته الحبیب الخلیل 
ذکر حسین فی سیرت النبی الاامین 
ذکر حسین فی سیرت النبی الاامین , جو ایک سیرت پر لکھی ہوئی کتاب ہے ۔ یہ مختصر مگر جامع کتاب ہے اس میں مصنف نے حضور اکرم صلی اللہ علیہ وسلم کی زندگی کے تمام پہلوؤں کو یکجا کرنے کی کوشش کی ہے۔ اور اپنی کتاب میں آپ کی سیرت کے ہر پہلو کو  بیان کیا ہے ۔ اس کتاب میں أپ کا حسب و نسب ولادت, بچپن , جوانی اور اس دوران ہونے والے تمام معجزات زیر بحث لائے گئے ہیں ۔اس طرح آپ کی زندگی قبل ازبعثت اور بعد ازبعثت کو اس انداز میں  بیان کیا گیا ہے کہ مطالعہ کرنے والے قارئین کے ذوق میں اضافہ ہو تا ہے ۔ اور یہ آسان انداز میں لکھی گئی ہے
اس کتاب کے مطالعہ سے سیرت النبی اور حضور ﷺ  کی ذات اقدس سے محبت اور ذوق میں اضافہ ہو تا ہے ۔ مصنف کا انداز بیان بہت دلچسپ ہے اس نے حضور ﷺ  کی سیرت کو بیان کرنے میں محبت کا اظہار کرتے ہیں۔ مصنف نے سیرت النبی کو بیان کرنے میں کوئی کسر نہیں چھوڑی لیکن ان کے انداز بیان بر بحث کی جا سکتی ہے۔ جس طرح انہوں نے اسالیب اختیار کیے ان کی وضاحت کرنا بہت مشکل ہے کیونکہ کوئئ خاص اسلوب نہیں اپنایا گیا۔
مصنف کے انداز بیان میں بہت سے اسالیب پائے جاتے ہیں جن میں ادیبانہ اسلوب اور راویتی اسلوب سیرت نگاری قابل ذکر ہیں یہ مختصر مگر جامع کتاب اس میں مصنف نے حضور ﷺ  کی زندگی کے تمام بہلوؤں کو یکجا کرنے کی کو شش کی ھے اور اپنی کتاب میں آپ کی سیرت کے پہلو کو مختصر بیان کیا ہے جبکہ دوسری جلد میں قبل از اسلام کے سماجی معاشی اور مذہبی حالات، عقیدہ آخرت مومنین و کفار کا انجام، تعداد ازواج عربوں میں رائج چند سماجی اور اعتقادی برائیوں کا بیان اور ساتھ ساتھ قرآن و سنت کے بارے میں نقطہ نظر واضح کیا کیا ہے۔
مو ضوع تو اس کتاب کا سیرت طیبہ ہے لیکن علامہ اوکاڑوی نے بیشتر مقامات پر سیرت طیبہ کی روشنی میں چند اعتقادی و سماجی مسائل کو حل کرنے کی کو شش کی ہے جس کی وجہ سے ایک پڑھنے والے کو  سیرت سے آگہی کے ساتھ ساتھ نظریات کی درستگی کا بھی موقع ملتا ہے۔
نبی کریم کے اجداد میں  حضرت ابراہیم کا حضرت ہاجرہ کو ایک وادی غیر ذی ذرع میں چھوٹے بچے کے ساتھ چھوڑنا بظاہر ایک مناسب فعل معلوم نہیں ہو تا جب حکم خداوندی آ جائے تو پھر اس کام کو عقل کی روشنی میں دیکھنے کی بجائے صرغ حکم ربی ہی کو سامنے رکھا جائے گا۔ اس حوالے سے مولانالکھتے ہیں :" آج کل کے دور کے نقتہ چین لوگ جو اللہ اور اس کے رسول کے احکام میں زبان درازی کرتے ہیں اور ہر چیز کو اپنی ناقص عقل کی روشنی میں دیکھتے ہیں کہ جو چیزان کی عقل کے زاویے میں آگئ وہ ٹھیک اور جو نھ آئی وہ غلط ،اے کاش ہم لوگ اس سے سبق سیکھیں کہ بندے کا کام اپنے آقاو مولئ کے آگے حیل و حجت نہیں بلکہ نیاز مندی کے ساتھ سر تسلیم  خم کرنا ہے
نبی کریم کی ولادت پر خوشی کرنے کے حوالے سے  اکابرین امت کے نظریات اور دن منانے پر قرآن و سنت کے دلائل ذکر کرنے  یا آپ کی ولادت کا یوم منانے کے معاشرتی اورعملی پہلوؤں کا ذکر کر تے ہوئے مولانا لکھتے ہیں:
" جس روز اللہ تعالئ نے قوم بنی اسرائیل کو فرعون سے نجات بخشی وہ دن قوم بنی اسرائیل کے نزدیک بہت اہمیت اور حضور کے نزدیک اس کا مبارک ہو نا بنی اسرائیل اس دن کی تعظیم اور اس کو منائیں تو حضور اس کو بدعت نہ کہیں بلکہ فر ما ئیں کہ ہم تم سے زیادہ حق دار ہیں کہ اس کی تعظیم کریں اور اس کو منائیں.چنانچہ خود بھی منایا اور منانے کا حکم بھی صادر فرمایا یعنی جس دن وہ کائنات کے نجات دہندہ تشریف لائے جن کے تشریف لانے سے کائنات کو کفر و شرک،ظلم و ستم،جہالت و گمراہی سے نجات ملی وہ دن کیوں نہ منایأ جائے۔حق یہ ہے کہ میلاد کی محفلیں کرنا بہت زیادہ رحمت و برکت اور مفید ہے کیونکہ سامعین کو حضور ﷺ  کے حسب و نسب پیدائش و پر ورش،بچپن و جوانی، پشت و نبوت فضائل وکمالات اور حالات و واقعات سن کر ایمان قوی ہو تا ہے اور محبت بڑھتی ہے۔عمل میں تیزی، جذ بات میں فرحت،اپنے اخلاق و عمل کو انہی کے ارشاد کے مطابق کرنے کی ترغیب پیدا ہوتی ہے۔بڑے خوش نصیب ہیں وہ لو گ جومحسن کائنات کی سیرت و صورت، خصائص کے بیان اور حمدو نعت کے نغموں سے اپنے قلوب کو منور کر کے سعادت دارین حاصل کرتے ہیں" 
نبی اکرم کے معجزات میں سے آپ کے سینہ مبارک کے چاک ہونے کی حکمتوں کے حوالے سے مولانا اوکاڑوی لکھتے ہیں:
" یہ شق صدرجو بچپن میں ہوا اس کی حکمت یہ ہے کہ بچپن میں لڑکوں کے دلوں میں کھیل کود اور نازیبا کاموں کی جو رغبت پیدا ہو تی وہ چیز ہی آپ کے قلب مبارک سے نکلوا دی معلوم ہوا قبل از نبوت بھی قلب مصطفی ہر قسم کے شیطانی خیلات و وسوسوں سے پاک اور منزہ تھا، برائی تو کیا اس قلب اقدس میں برائی کا خیال تک نہیں آ سکتا تھا"
اذکار سیرت میں جہاں کہیں آیات کا بیان مقصود ہو تا ہے۔ مولانا آیات بھی پیش کر تے ہیںاور ساتھ ہی کو شش کرتے ہیں کہ آیات و حدیث اور عقلی طور پر کوئی عقدہ حل ہو جائے اوراختلافی رجحانات میں کمی آ جائے تعمیر کعبہ کے وقت حضرت ابراھیم کی دعا:
"ربنا واجعلنا مسلمین لک و من ذریتنا امتہ مسلمتہ لک"(البقرتہ 128) 
مولانا اوکاڑوی نبی کریم کے والدین کے موحدومومن بیان کرتے ہوئے لکھتےہیں:
اور ہماری اولاد میں سے بھی ایک جماعت ایسی قائم رکھ جو تیری مطیع و فرما نبردار ہو پھر عرض کیا اور اسی جما عت میں سے اس ر،ئ .  سخم نہیں ول کو مبعو ث فرما
حضرت ابراھیم و اسماعیل کی دعا پوری ہوئی۔
معلوم ہوا کہ آپ جماعت مسلمہ میں سے ہوئے چنانچہ حضور اکرم کا ارشاد ہے۔ اللہ تعالئ اصلاب طیبہ اور ارمام طاہرہ سے منتقل کرتا رہا یہاں تک کہ مجھے نکالا اور اللہ تعالئ ارشاد فرماتا ہے:
" مومن غللام بہتر ہے مشرک سے اور باندی مومنہ بہتر ہے مشرکہ سے"
اس سے صاف طور پر ثابت کہ کافرو مشرک اگرچہ کیسا ہی شرف القوم ہو' کسی غلام مومن یأ باندی مومنہ سے بہتر نہیں ہو سکتا کیو نکہ قرآن کریم سے مشرکوں کا نجس ہو نا صاف طور پر ثابت ہے
" کما قال اللہتعالئ انما المشرکون نجس"
لہذا ثابت ہوا کہ آپ کے والدین کریمن مشرکوں میں سے نہیں تھے اور حسب ونسب کے بیان میں مذکور ہوا کہ خاندان اور خاندانوں سے افضل ترین خاندان ہے اور اسی برگزیدہ خاندان کے چشم و چراغ حضرت عبداللہ حضور کے والد ماجد ہیں،مشرک افضل ترین اور برگزیدہ خدا کس طرح ہو سکتا ہی معلوم ہوا کہ آپ کے والدین کریمین ہرگز مشرک نہ تھے بلکہ موحدو مسلمان تھے نیز جس قبر میں حضور تشریف فرما ہیں وہ عرش معلئ سے افضل ہے مٹی کے جس ٹکڑے کے اندر آپ ہوں وہ عرش معلئ سے افضل ہے اور جس باپ کے صلب اور جس ماں کے شکم میں رہے اور جس ماں کا دودھ پیا وہ کیسے مشرکین رہ سکتے ہیں۔
نزول وحی میں پہلی وحی کے کچھ عرصہ بعد وحی کا انقطاع رہا جس کو فترتہ وحی کا زمانہ کہا جاتا ہے۔اس صورتحال میں نبی کریم کچھ پریشان رہے بلکہ بعض روایات کے مطابق آپ کسی پہاڑ پر بھی  تشریف  لے جاتے کہ اپنے آپ کو گرادیں، وحی کے انقطاع پر نبی کریم کی اس اضطرابی حالت کی وضاحت کرتے ہو ئےلکھتے ہیں:
"یہ اضطراب اس وجہ سے نہ تھا کہ آپ کواپنی نبوت کے معاملہ میں کوئی شک وشبہ پیدا ہو گیا تھا بلکہ وحی کی لذت سے مہجور ہو نا شاق ہو گیا تھا در اصل یہ بھی حسن ازل کی ایک ادا تھی کہ طالب صادق کے اضطراب محبت اور شوق وصل کا نظارہ کرئے"
نبی کریم کفار کو اس بات کا احساس دلاتےکہ یہ دنیا فا نی ہے ایک دن تم کو یہاں سے جانا ہے اس کے بعد روز محشر میں اللہ تعالئ ہر شخص کے اعمال کے مطابق جزا و سزا کا فیصلہ کرئے گا۔اس حوالے سے مولانا اوکاڑوی نے عقیدہ آخرت پر مفصل گفتگو کی ہے اور قرانی آیات کے ساتھ ساتھ جزا وسزا پر عقلی دلائل پیش کرتے ہوئے لکھتے ہیں :
" جزا و سزا اعمال کے نتائج و ثمرات، اچھے اعمال کے نتیجہ میں جزا اور برے اعمال کے نتیجہ میں سزا ہو گی اور اس پر ایمان رکھنے کا اصل منشا یہ ہے کہ اس بات پر یقین کرئے کہ اس کے ہر عمل کا بدلہ ہے کچھ اس دنیا میں اور پو را آخرت میں،جزا سزا اس لے ضروری ہے کہ اس دنیا یعنی دار عمل میں ایک انسان ظالم و بدکار ہوتے ہوئے بھی عیش و آرام کی زندگی بسر کرتا ہے اور ایک انسان مخلص اور دین وملت کا سچا خیر خواو ہونے کے باوجود بھی طرح طرح کی مصیبتوں اور آزمائشوں میں مبتلا رہتا ہے اگرموت کے بعد ظالم و بدکار کے لے سزا اور نیکو کار کے لے جزا نہ ہوتی تو یہ بہت بڑی نا انصافی ہو تی۔نیز اگر جزا و سزا کی کوئی حقیقت نہ ہو تو پھر ان قدروں کو جن سے انسانی عزت و عظمت وابستہ ہے کون اپنائے گا۔
اس کتاب میں مصنف نے جو انداز بیان اختیار کیا ہے وہ انتہائی آسان فہم کے مطابق ہے۔جس سے ہر مطالعہ کرنے والا انسان آسانی سے سمجھ سکتا ہے۔اس کتاب کے مطالعہ سےسیرت النبی اور حضور اکرم کی ذات اقدس سے محبت اور ذوق میں اضافہ ہوتا ہے۔
مصنف کا انداز بیان بہت دلچسپ ہے وہ حضور اکرم کی سیرت کو بیان کرنے میں محبت کا اظہار کرتے ہیں۔ حضور اکرم کی سیرت اس طرح بیان کرتے ہیں کہ مطالعہ کرنے والا انسان ایسے محسوس کرتاہے جیسے مصنف نے آپ کی زندگی کے تمام پہلو یعنی آپکی ولادت سے لے کر وفات تک کی کا احاطہ کیا ہوا ہے۔
مصنف نے سیرت النبی کو بیان کرنے میں کوئی کسر نہیں چھوڑی لیکن ان کے انداز بیان پر بحث کی جا سکتی ہے۔
جس طرح انہوں نے اسالیب اختیار کیے ان کی وضاحت کرنا بہت مشکل ہے،کیونکہ کوئی خاص اسلوب نہیں اپنایا گیا۔
مصنف کے انداز بیان میں بہت سے اسالیب پائے جا تے ہیں جن میں ادیبانہ اسلوب اورروایتی اسلوب سیرت نگاری قابل ذکر ہیں۔
ویسے تو سیرت ایک لا متناہی اور متالاطم سمندر ہے،علم سیرت محض ایک شخصیت کی سوانح عمری نہیں ہے بلکہ ایک تہذیب، ایک تمدن اور ایک ألہی پیغام کے آغاز اور ارتقاء کی ایک انتہائی اہم انتہائی دلچسپ اور أنتہائی مفید داستان ہے۔
سیرت ایک متلاطم ہے جسکے درہائے ناشفتہ لا متنہائی ہیں۔اس کےباوجود مصنف نے سیرت کو اپنی کتاب میں یکجہ کرنے کی بھر پور کو شش کی نیز مصنف کا انداز بیان انتہائی آسان فہم کے مطابق ہے جس سے عام پڑھا لکھا انسان استفادہ کر سکتا ہے۔ 
یہ مختصر مگر جامع کتاب ہے اس میں مصنف نے حضور اکرم کی زندگی کے تمام پہلووں کو یکجہ کرنے کی کوشش کی ہے اور ابنی کتاب میں آپ کی سیرت کے ہر پہلو کو مختصر بیان کیا ہے۔ مثال کے طور پرآپ کے حسب و نسب کاذکرکیا مگر انتہائی مختصر اسی طرح آپ کے بچپن اور رضاعت کو بھی مختصر بیان بیان کیا اسی دوران رونما ہونے والے معجزات کا بھی اختصار کے ساتھ ذکر کیا۔اس میں زیادہ تر واقعات اشارے میں وأضح کیا گیا ہے نہ کہ تفصیل کے ساتھ بیان کیا ہے۔
اسی طرح آپ کے جو اوصاف حمیدہ کتب سماویہ میں بیان کیے گے ہیں ان کو بھی اختصأر کے ساتھ زیر بحث لایا گیا ہے یا پھر اشأرے میں واضح کیا گیا ہے أور ان کو بیان کرنے میں تر تیب کا بھی خیال نہیں رکھا گیا ز مانے کے اعتبار سے آگے پیچھے بیان کر دیا۔
اسی طرح آپ کے قبل از بعثت زندگی کے حا لات کو اختصار کے ساتھ بیان کیا۔ اس دوران ہو نے والے واقعات کو بھی تفصیل سے بیان نہیں کیا گیا۔اعلان نبوت کے دوران بھی جو واقعات درپیش آئے ان کو بھی زیر بحث نہیں لا یا گیا۔
اسی طرح آپ نے دعوت دین کے حوالے سے جو قبائل کو خطوط لکھے گے ان کا بھئ ذکر نہیں کیا گیا۔
اس کتاب میں سیرت طیبہ کو مختلف طبقات کے لے بطور اسوہ حسنہ پیش کیا اور اس میں یہ بات واضح کی گئ کہ اسوہ حسنہ پر عمل کر کے عصر حاضر کے تمام مسائل حل کیے جا سکتے ہیں ۔ 
اسی طرح عصر حاضر میں تجارت کے جو معاملات ہو تے ہیں اس حوالے سے آپ بطور تاجر جو معاملات اور لین دین کرتے ان کو اپنا کر تجارت کے میدان میں درپیش مسائل کا حل نکالا جا سکتا ہے۔اس حوالے سے آپ کو بطور تاجر جس طرح شام میں لوگوں کا مال فروخت کرنے کے لے اور خاص طور پر حضرت خدیجہ کا مال لے کر ملک شام کا سفر کیا اور کافی نفع حاصل کر کے حضرت خدیجہ کو واپس کیا اس کو تفصیل سے بیان کیااوریہ نتیجہ اخذ کیاکہ تجارت میں صداقت دیانت کو شعار بنا کر اور آپ کی سیرت طیبہ پر عمل کر کے تجارت کے میدان میں کامیابی حاصل کی جاسکتی ہے۔ اسی طرح زندگی کے ہر شعبے میں دعوت و تبلیغ ہن ،سیاست ہو،سفارت ہو،جنگی معاملات ہوں،صلح کے معاملات ہوں آپ کے اسوہ حسنہ پر عمل کر کے عصر حاضر کے مسائل حل کیے جا سکتے ہیں۔یہ کتاب اس انداز میں لکھی گئ ہے کہ اس کے قارئین کے اندر مطالعہ سیرت کا ذوق بڑھتا ہے۔مصنف کی سیرت نگاری کے ذریعے مسلمانوں میں محبت رسول کا جذبہ بڑھتا ہے، مصنف نےسیرت نگاری اس انداز سے کی ہے کہ آپ کے حسب نسب ولادت بچپن قبل از بعثت اور اس دوران ہونے والے معجزات کو بیان کیا جس سے مطالعہ کرنے والے مسلمانوں کے اندر مطالعہ سیرت کا ذوق بڑھتا ہے اور اس سے سیرت نگاری کی ضروت و اہمیت اجاگر ہوتی ہے۔
ذکر جمیل فی حلیته الحبیب الخلیل 
یہ نہایت حسین وجمیل تالیف ہے۔ اس میں حضور اکرم صلی اللہ علیہ وسلم کا حلیہ شریف سر اقدس سے لے کر پائے منور تک ہر ہر عضو کے خصائص و فضائل کمالات بر کات اور معجزات کو قرآن و حدیث اور معتبر و مسند روایات اور عقل سلیم کی روشنی میں بیان کیا گیا ہے۔ اس کتاب کو بغیر کسی فرقہ پر تعن و تشنیع کے نہایت حکیما نہ اور محبت بھرے انداز میں  پیش کیا گیا ہے 
یہ کتاب 440 صفحات پر مشتمل ہے یہ مختلف اداروں سے چھپتی رہتئ ہے۔
مو لانا محی الدین نے 1999 میں اس کا بنگالی میں  ترجمہ کیا ہے ۔علامہ کوکب نورانی اس کتاب کے حوالے سے لکھتے ہیں:
" ذکر جمیل ان کی اولین تصانیف میں نمایاں اور شا ہکار ہے اس کی پہلی اشاعت قریبا"چا لیس سال پہلے ہوئئ تھی ۔یہ کھیم کرن سے ہجرت کے بعد اوکاڑا شہر میں قیام کے دوران اور کراچی آمد سے پہلے کی بات ہے اس کا انتساب انہوں نے اپنے پیرو مرشد کے نام کیا اور اس کتاب کا نام ان کے فرزند ارجمند کے نام کی نسبت معنوی طور پر شامل کر کے"ذکر جمیل" رکھا شروع میں ہر اشاعت پر اضافہ ہوتا رہا اور رفتہ رفتہ کتاب کی اہمیت بڑھتی رہی۔1971 میں اس کتاب کی کتابت ازسر نو کروائی گئ۔ اور جدید قسم کی طباعت سے آراستہ جب سے اب تک اسی کا اعادہ ہو رہا ہے یہ کتب پچاس ہزار سے زائد تعداد میں شائع ہو چکی ہے بھارت میں بھی اردو اور گجراتی میں شائع ہوئی ہے اور اس کا انگریزی میں ترجمہ بھی زیر طبع ہے"
ذکر جمیل کے مو ضوع، دلائل اور مقبولیت کے حوالے سے مولانا کے استاد علامہ سید احمد سعید کاظمی  لکھتے ہیں "
آپ کی تصانیف میں ذکر جمیل خاص طور پر قابل ذکر ہے۔یہ کتاب کئ بار طبع ہو چکی ہے۔یہ کتاب موصوف کا عملی شاہکار ہے۔ عناوین کثیرہ کے ضمن میں سرا پائے اقدس کو ایسے اچھوتے اندازمیں بیان کیا گیاہے کہ سر اقدس سے لے کر پائے مبارک تک ذات پاک محمدیہ کے محاسن بھی بیان کیے گئے ہیں اور ساتھ ہی وہ تمام مسائل بھی دلائل کے ساتھ بیان کیے گے ہیں،جو فضائل و مناقب نبویہ اور عقائد اہل سنت سے متعلق  ہیں "
ذکر جمیل کےمستند ،مقبول اور عام فہم کے حوالے سے مولانا کے استاد مولانا اوکاڑوی لکھتے ہیں:
"عام مسلمان اور بالخصوص طلباء دین اور خطبا ،مقررین حضرات اس سے بکثرت استفادہ کر رہے ہیں اگر چہ اس مو ضوع پر علمائے سلف نے عربی،فارسی،اردو میں کافی کام کیا ہے مگر سید عالم کے خصائص و معجزات اور حضور کے فضائل و برکات کو مولانا نے مخصوص و دلکش اور اچھوتے انداز میں اس طرح سلامت اور صحت سے پیش فرمایا ہے کہ کم پڑھا لکھا آدمی بھی اس سے استفادہ کر سکتا ہےحسب ضروت جا بجا دلائل شرعیہ سے کتاب کو مزین کیا گیا ہے"
اس کتاب کا پڑھنے والے کو محبت ر سول میں مستغرق کر دینا اوذ اس کے جزبہ حب رسول راسخ رکھنے کے حوالے سے مو لانا شاہ احمد نو رانی صدیقی لکھتے ہیں: 
"یہ کتاب اہل ایمان و عرفان کے لے باعث راحت جان ہے اس کو پڑھ کر حضور بر نور آقائے دو جہاں کے  سراپا میں ایسا گم ہو جانا پڑتاکہ اپنی خبر نہیں رہتی۔ تصور حبیب کتنا حسین ہے اس کو میں الفاظ کے قالب میں ڈھالنے سے قاصر ہوں بہر حال ذکر جمیل پڑھ کر جمال رسول میں مستغرق  ہو جانا پڑتا ہے۔اور یہی مولانا موصوف بھی چاہتے ہیں کہ ہر مسلمان ذکر و فکر رسول میں مستغرق رہے "
علمائے کرام نے جو آراء اس کتاب کے بارے پیش کی ہیں۔اس سے اس کتاب کے اسلوب کا بھی پتا چل جاتا ہے کہ ایک جامع اور پر اثر اسلوب وہی ہوتا ہے جو عام فہم،مدلل اورمر بو ط جیسی صفات کا حامل ہو کیونکہ یہی انداز اسلوب ذہن سازی کا سبب بنتا ہے۔مولانا چونکہ عوام کو عظمت رسول کا احساس دلا کر ان کو اسوہ رسول کی طرف لانا تھا اس لے آپ نے وہی اسلوب اپنایا جو عام ذہنوں اور عقلوں تک رسائی حاصل کر سکے
اپنی تحریر کو حوالوں کے ساتھ ساتھ ایسے منطقی دلائل سے بھی مزین کرتے ہیں وہ طبقہ جو دلائل سے زیادہ منطق کو اہمیت دیتا ہے ان کی بھی تسلی ہو جاتی ہے۔ذکر جمیل میں حیات النبی کے حوالے سے رقم طراز ہیں:
"ہم اہلسنت نبی کریم کے روح اقدس کے قبض ہو نے کے قائل ہیں مگرآپ کی حیات کے منکر نہیں اس لے کہ حیات کے معنی ہیں کہ ایسی صفت جو علم و قدرت،سمع،بصر اور ارادہ کو صحیح قرار دے یعنی جس کی وجہ سے علم و قدرت وغیرہ کا ہو نا صیح قرار پائے ایسی صفت کا نام حیات ہے اور نبی کریم کی یہ صفت قبض ذوح کی وجہ سے زائل مہیں ہوئی کیو نکہ روح کا بدن میں ہونا سبب حیات ہے اور اللہ تعالئ اس بات پر قادر ہے کہ جو چیز سب کے ساتہ ہوتی ہے وہ بغیر سبب کے کر دے بچہ کے معرض وجود میں آنے کا سبب مردو عورت ہیں مگر اللہ تعالئ نے حضرت آدم و حوا اور عیسی کو بغیر اس سبب کےپیدا فرمایا اور ہزاروں مرد و عورت مو جود ہیں مگر اولاد نہیں ہو تی یعنی سبب ہے مسبب نہیں تو ثابت ہوا کہ وہ اس بات پرقادر ہے کہ روح جو حیات کا سبب ہے وہ نہ ہو اور حیات ہو اور اس پر بھی قادر ہے کہ روح ہو اور حیات نہ ہو چنانچہ کفار کے جسموں میں روحیں ہیں اور حیات نہیں اس لیے اللہ تعألئ نے قرآن پاک میں ان کو مردے، گونگے ،بہرے , اور اندھے وغیرہ فرمایا اور انبیاء و اولیاء کے جسموں سے روحیں قبض ہوئیں مگر حیات ہے اسی لیے قرآن پاک أور احادیث مبارکہ میں ان کو زندہ فرمایا گیا نیز ستون حنانہ کا رونا اور پتھروں کا کلمہ پڑھنا صیح احادیث سے ثابت ہے تو خدا لکڑی اور پتھر کے اندر بغیر روح کے حیات پیدا کرنے کی قوت رکھتا ہے کیا وہ انبیاء و او لیاء کے اندر نہیں کر سکتا اور اگر بدن کے اندر روح کا ہو نا ہی حیات مانا جائے تو پھر وہی ہو گا جس کے بدن میں روح ہو گی تو پھر اللہ تعالئ کی حیات ہرگز ثابت نہیں ہو سکے گی کیونکہ اللہ تعالئ بدن سے پاک ہے اور نبی کریم کے بعد علم و قدرت،سمع و بصر اور ارادہ ہے تو آپ حیات ہوئے اور یہ حیات ان کے لے بھی زائل نہیں ہوئی اور آپ مردہ نہیں ہوئے اور ایسا ہو نا چاہیے تھا کیو نکہ آپ ساری کائنات کے اصل ہیں اگر معاذاللہ مردہ ہو جائیں تو یہ جہاں زندہ کیسے رہ  سکتا ہے کیا یہ ممکن ہے کو جڑ سوکھ جاے اور درخت ہرا بھرا رہے مولانا یہی منطقیانہ انداز تحریر خود کو سو چنے پر مجبور کرتاہے اور عقل انسانی کس نتیجے پر پہنچ جا تی ہے۔ أپنی تحاریر میں مو ضوع کی مناسبت سے جہاں معاشرتی اصلاح کا پہلو آتا ہے وہاں بھی بر موقع ایسے جملے لکھتے ہیں جس پڑھنے والے کو یہ احساس نہیں کہ آپ اپنے موضوع سے ہٹ گئے ہیں۔ذکر جمیل ہی میں نبی کریم کی شرم و حیا کے حوالے سے لکھتے ہیں:
" شرم و حیا ہی انسان کا وہ وصف ہے جس کی آغوش میں اخلاق و کردار کی خو بیاں پرورش پاتی ہیں جو انسان  اس وصف سے کامل طور پر متصف ہو جاتا ہے وہ اخلاق حسنہ کا پیکر بن جاتا ہے اور جس انسان میں یہ صفت نہ رہے وہ پھر بے حیائی بے شرمی کا مجسمہ ہو کر جو چاہے وہ کر سکتا ہے"
مولانا کی تصنیف ذکر جمیل جو نبی کریم کے محاسن پر منبی ہے اس میں مولانا صرف آپ کی عظمت کے بارے میں چند آیات و احادیث لکھنے پر ہی اکتفا نہیں کیا بلکہ آپ کی ذات اقدس کے پہلوؤں کو اس انداز سے اجاگر کیا ہے کہ قاری میں پڑھنے کے ساتھ ساتھ عمل کا ذوق بھی پیدا ہو داڑھی کے حوالے سے لکھتے ہیں کہ:
امت محمدیہ کے لے داڑھی رکھنا سنت مو کدہ ہے داڑھی منڈوانا یا ایک مشت سے کم کرنا حرام و گناہ ہے ۔ آج کل بعض لوگ فرنچ کٹ یا صرف ٹھو ڑی پر رکھتے اور بعض بالکل ہی صفایا کر دیتے ھیں یہ سب یہود و نصاری کی اتبا ہے اور بعض نادان تو اس کی مشروعیت کا انکار کرتے ہیں اور اس کا مذاق اڑاتے ہیں۔حضرت عبداللہ بن سلام اور ان کے ساتھی جو پہلے یہودی تھے وہ مشرف با اسلام ہو کر بھی اونٹ کے گو شت سے نفرت کرتے تھے کیو نکہ ان کے سابقہ دین میں اونٹ کا گوشت کھانا حرام تھا اور یہ قائدہ ہے کہ جو چیزیں بچپن  سے استعمال میں آتی ہیں  ان سے رغبت ہو تی ہے اور جن چیزوں سے بچپن میں طبیعت متنفر ہو ان کے استعمال سے طبیعت میں ضرور رکاوٹ پیدا ہو تی ہے اور پھر اونٹ کا گوشت کھانا فرض وواجب اور سنت موکدہ تو ہے نہیں جس کے ترک سے اسلام کی مخالفت لازم آتی صرف جائز اور مباح ہے۔ چنانچہ ایک مرتبہ حضرت عبد اللہ اور ان کے ساتھیوں نے مسلمانوں کے ساتھ اونٹ کا گوشت کھانےمیں تامل کیا اور کراہت کرنے لگے تو اللہ تعالئ کو یہ بات نہ پسند ہوئی اور یہ آیات نازل فرمائی کہ اے ایمان والو اسلام میں پورے کے پورے داخل ہو جاو۔
مولانا نے اپنی اس تصنیف میں بعض مقامات پر ان اعتراضات کابھی جواب دیا ہے جو نبی کریم  کے معجزات یا دیگر کسی معاملے پر کیے گے ہیں۔ چنانچہ ستون حنانہ کے رو نے کے حوالے سے مولانا نے پہلےمعترض ڈاکٹر غلام جیلانی برق کا اعتراض لکھا ہے ۔پھر اس کا جواب دیا لکھتے ہیں:
" بعض نادانوں نے اس حدیث کو ماننے سے انکار کر دیا ہے چنانچہ وہ کہتے ہیں کہ رونے کے لے احساس ،دل و دماغ،پھیپھڑوں ،گلے اور دقیق نظام جسمانی کی ضرورت ہوتی ہے یہ سب کچھ اس درخت میں کہاں سے آگیا تھا۔اگر آپ یہ کہیں کہ یہ معجزہ تھا تو پھر رسول اللہ کغار کو معجزہ دکھانے سے کیوں انکار کر دیا تھا اور صاف صاف کہ دیا تھا "ھل کنت الا بشرا" رسولہ " میں تو ایک انسان ہوں جس کا کا اللہ کا پیغام ہے نہ کہ معجزے دکھانا اور مسلمانوں کے سا منے معجزے دکھانے کی کیا ضرورت وہ تو پہلے ہی ایمان لا چکے تھے"
اس اعتراض کا جواب دیتے ہو ئے لکھتے ہیں کہ:
" بہت تعجب ہے یہ لوگ خود قرآن پر ایمان رکھنے اور اس کو سمجھنے کے دعویدار ہو کر اس حدیث کو کیسے نہیں سمجھے اور اس کی صحت کے کیسے منکر ہو گے حالانکہ قرآن حکیم سے اس کے صیح ہو نے کا روشن ثبو ت ملتا ہے چنانچہ اللہ تعالئ نے فرعون اور اس کی قوم کی هلاکت کا حال بیان کرتے ہوئے فرمایا " فمابکت علیھم اسماء ولاارض" تو ان پر زمین و آسمان نہیں روئے
اس آیت کریمہ سے ثابت ہوا کہ آسمان و زمین روئے تو ہیں مگر فرعون اور اس کی قوم کی حلاکت پر نہیں اس طرح دیگر کفار کی موت پر بھی نہیں روے یہاں مومنین و صالحین کی موت پر روتے ہیں۔ جیسا کہ صیح حدیث میں آیا ہے تو منکرین حدیث کو چاہیے کہ اس آیت قرآنی کا بھی انکار کر دیں جس سے آسمان و زمین کارونا ثابت ہو ریا ہے ورنہ وہ جیسا احساس دل ،دماغ اور دقیق نظام جسمانی کاہونا رونے کے لے ضروری ماںتے ہیں اس طرح قرآنی آیات سے بہت سی اشیاء اس گوشت پوست کے دل و دماغ،گوشہ و زبان گلے و پھیپھڑے اور دقیق نظام جسمانی کے بغیر سننا دیکھنا نیکی و بدی کی تمیز رکھنا، اللہ کی تسبیح پڑھنا، ہنسنا اور ثابت ہے"
اپنی تصانیف میں مولانا نے کوشش کی ہے کہ اسلامی نظام کے حوالے سے قارئین کی سو چ کو مستحکم کیا جائے اور ہر وہ اعتراض جس کا تعلق اسلام کے نظام معیشت سے ہو یا معاشرت سے یا پھر سیاست سے اس کا تسلی بخش جواب دیا جائے
ذکر جمیل میں مولانا رجم کے حوالے سے ہو نے والے اعتراض کے بارے لکھتے ہیں :
"معترضین کے نزدیک انسان کو سنگسار کرنا،اس مہذب دور میں انتہائی وحشت و بربریت اور بے رحمی کا مظاہرہ ہے جو اسلامی تعلیمات کے قطعا"منافی ہے۔
مولانا جواب دیتے ہوئے لکھتے ہیں:
"انسان کو قتل کرنا اس مہذب دور میں بے بسی اور بربریت کا مظاہرہ تو اس کے جواب میں سواے اس کے اور کیا کہا جائےکہ جن لوگوں کی اصلاح میں بے حیائی و بے شرمی کا نام تہذیب ہو ان کے نزدیک فاحشہ و بدکار کی سزا بے رحمی اور بر بریت ہی کہلائےگی 
اے کاش یہ لوگ اس حقیت کو سمجھتے کہ انسان کا نکاح کرنا اس کی عزت و ناموس کی حفاظت ہے گویا اس کی پاکدامنی کےلے ایک مظبوط قلعہ ہے جبکہ غلطی کا مرتکب ہو کر کسی کی ابروریزی کرتا ہے تو صرف یہ نہیں کہ اس نے انسانی عفت کے در آبدار کو شکستہ کر ڈالا بلکہ اس سے پہلے اس نے خود اپنے حصار عفت کو سنگ ہائے مصیبت سے ٹکرے ٹکرے کر دیا ایسے شخص کی سزا کا سنگ ساری سے کم ہونا اسلامی معاشرے میں انسانی ناموس کے ساتھ سخت بے رحمی اور  بر بریت کا مظاہرہ ہے"
جو لوگ اس قانون کی مخالفت کر تے ہیں ان کی سوچ کی عکاسی کرتے ہو ئے مولانا لکھتے ہیں:
" بلاشبہ جب انسان پر ہوس اور جاہ و طلبی کا غلبہ  ہو جاتا ہے تو پھر اس کے پیش نظر خالق و مالک کی رضا و خوشنودی نہیں ہو تی بلکہ بندوں کی رضا ہو تی ہے پھر وہ ان کو خوش کرنے اور اپنا ذاتی مفاد حاصل کر نے کےلے قرآن کریم کے معنی اور اسلام کے احکام میں ہیر پھیر اورواضح تصریحات کے انکار کرنا شروع کر دیتا ہے کیونکہ یہ ایک حقیقت ہے کہ جہاں حرص وحوس کاغلبہ ہو جائے وہاں عدل و انصاف نہیں رہتا پھر قرآن اس کے لے موجب نصیحت و ہدایت اور رحمت و شفا نہیں ہوتا۔ مولانا اپنی اس تصنیف میں رسول کریم کے خصائص بیان  کرنے کے ساتھ ساتھ  صحابہ کرام کا حضور کے ساتھ تعلق اور ان کو حضور کی وجہ سے حاصل مقام کابھی ذکر کیا ہے تاکہ وہ نظریہ جو صحابہ کرام کے بارے میں نا مناسب گفتگو کرنے کی طرف لاتا ہے اس کا خاتمہ ہو سکے مولانا لکھتے ہیں:
"اور جب وہ حضرات اس عالم میں آپس میں دوست اور بھائی ہو گے تو ہمارا نشانہ ملامت بنانا کسی طرح بھی مستحسن نہیں ہو سکتا اور یہ تو وہ نفوس قدسیہ ہیں جو حضور کی محبت اور تربیت کے کمالات کے مجسمے اور نور کے پیکر ہو گے تھے۔بہر حال تمام صحابہ کرام کی نسبت نیک گمان رکھنا نہایت ضروری ہےاور ان کو برا بھلا کہنا انتہائی بد بخشی کی دلیل ہے"

خلاصہ 
اس آرٹیکل لکھنے کے بعد ہم کہ سکتے ہیں کہ مولانا برصغیر کے مو جو دہ دور کے سیرت نگاروں میں سے ایک ایسے سیرت نگار ہیں جنہوں نے سیرت النبی پردو کتابیں لکھ کرعوام الناس کے لے نہ صرف سیرت النبی کی معلو مات کے لے ذخیرہ ہے بلکہ اس کسی سیرت نگار کے لے قواعد و ضوابط بھی اخذ ہوسکتے ہیں ۔ مولانا محمد شفیع اوکاڑوی نے اپنی سیرت نگاری سے سیرت طیبہ کے مختلف پہلوؤں کو اجاگر کیا اور ان سے معاشرے پر مرتب ہونے والے مثبت اثرات کا جائزہ پیش کیا۔ انہوں نے اپنی سیرت نگاری کے ذریعے اسوہ حسنہ اور تعلیمات نبوی کو واضح کرتے ہوئے عمل کی تحریک پیدا کی۔ اس آرٹیکل سے یہ بات بھی واضح ہو ئی کہ مولانا محمد شفیع نے بنیادی مصادر سے معلومات اکٹھی کر کے یہ کتا بیں لکھی ہیں ۔اور اس انداز میں لکھی ہیں کہ ہر کسی کو آسانی سے سمجھ  آ سکتی ہے۔ 

